
Maimadadaingaz tu kaitaiklasan

Qabasang ata tastunastuti miniqumis tu bunun a, maisnahaan
mungququmgq, masasaipuk, makusia zaingki, saulaupaku maku’uni tennau
tu sin’iqumis. Paagpun, minvaivi amin a sin’iqumis. maaq ata Bunun tuza
qabasang siin laupaku tu iskaka’un gai, minvaivi’in amin a sin’iqumis.

Maag gabasang imita Bunun tuza mastaan kadimanun tu kakaunun a, haiza

madugq, pui, hutan, bahat, tai, kain’anakan amin sinsusuaz, uka mapababaliv.

Maaq pan’ai’an a. haiza sanglavqudu, samaq, bainu, pulavaz, qalput,
galidang. Maag maititi a, haiza titilibus, maibabu, maitulkuk, maivivi,
kain’anakan amin tu sinanaipuk. Qaitu nii tu katmang mapataz sinanaipuk
ma’un, tudiip is haiza maisnadaqvisan tu kaviaz tantungu, natudiip tina
madamu tulkuk mahanat mapaka’un, musasuu tu, putangusun a taintungu tu
kaviaz mapisihal mapaka’un. Luaz saam manungsiv malgasivung haan
sapalan saduduu, nitu pataqusngi pisgasibang, mintun luaz quu maititi tu
vuus ail Mamantuk imita maimadadangaz dangi’an samasqing madaidaz
taintungu tu kaviaz, musasu tu makadim tama diganin saumazavan sinsaiv
tu kakaunun, nitu pinmama’az. Maagq is tastulumaq na ma’un qaising a,
mubailulu makankuzu nastu ma kutaku muskun ma’un, altupa tu huaz tas’a

maibabu tu avula pan’ai’an isquul, gaitu manahip amin muskun ma’un.

Haipinti ka mumuslu maidazain a sin’iqumis, munhaanin amin bunun
vaivivaivi tu asang daingaz kuzakuza. Paagpun, mudaukdaukin asang tu
sin’iqumis maidaza mumuslu, maqtu’in ubalivan ihaan bukzavan isbabaliv
tu kakaunun, dungzavin malisihal a sin’iqumis. Laupaku tu kakaunun a,
kusi’an avula makakaling, maibabu, maitulkuk, iskaan, maitanglau, pisa,
sikaupa tu kaununkaunun, maqtu’in mindia kadimanun tu kakaunun. Qaitu
makani’in ata tastulumaq ilumaq muskun mukbailulu malungqu ma’un
qaising. Tuza gabasang siin laupaku tu sin’iqumis maaq i paluszangun a,
mastaan tu mavaivi’in. Minvaivi’in a sin’iqumis, qaitu, mastan tu manahip
makadim matumasging tama diganin saumazavan sinsiav tu kaununkaunun,
Imita tu maimadadaingaz mamantuk tu dangi’an 1 taiklas, maaq maduq’un,
pui’un, tai’un, bahat’un, hutan’un, taqu ka matataiklas bunun tu, mastaan
dau naingkun dangi’anan 1 iubung, manambuq, maqtu mapinqgatba
ispitatalbuq ik’abuganun. Paagpun, sikaupa tu bunun a mababaliv amin
imita gabasan tu kakaunun. Sanmghtu’ang ata Bunun tuza tu maikikingna,

kikilim imita maimadadaingaz tu taiklas.

